
Gesondheid

opgeskryf, en mettertyd het haar lief-
de vir skryf ook in digkuns gestalte ge-
kry.

Kyk met nuwe oë na die lewe
Op 16 Julie, twee maande nadat sy 
opgewonde na die SAUK-ateljee is, kon 
sy die eerste keer huis toe gaan. Ver-

stommend genoeg het sy dadelik be-
gin dig. Nog twee digbundels het se-
dertdien verskyn en ’n vierde lê tans 
by haar uitgewer, Turksvy Publikasies.

In Op die nerf af (2022) kyk sy as’t 
ware met nuwe oë na die wêreld ná 
haar tyd in die hospitaal. Dis asof 
kleure haar sedertdien helderder en 

voller tref, sê sy, en sy is meer meele-
wend en passievol. Haar persoonlik-
heid het verander. “Ek was altyd ’n ge-
weldige introvert, onseker en wou nie 
’n fout maak nie. Met al my mediese 
kennis sou ek dit in mediese kongres-
se en konferensies nie waag om ’n 
vraag te vra nie omdat dit perfek moes 
wees. Nou het ek die moed daarvoor.”

Daarbenewens kan Anita bevestig 
dat hoësorgeenheid-psigose’n werklik-
heid is. Haar liefde vir sprokiesverhale 
het waarskynlik ’n rol gespeel in haar 
oortuiging dat sy daar deel was van ’n 
onvrugbaarheidsprogram waarin 
hibriede tussen swane en mense 
“gekweek” word om aan ’n prins ge-
stalte te gee. Die verwronge beelde, sê 
sy, was by tye vreesaanjaend.

Sy is dankbaar dat dr. Gert van Nie-
kerk, ’n psigiater, dit in perspektief 
kon plaas. “Hy het verduidelik dat my 
brein afgeskakel was en toe sin moes 
maak van al die aktiwiteite in die ICU. 
Die psigose was eintlik ’n goeie teken; 
dat die brein weer begin werk het.”

Ná die hoësorgeenheid beleef ’n 
mens beslis ook iets soos posttrauma-
tiese stres vir ’n goeie paar maande tot 
’n jaar daarna, voeg sy by. Maar alles 
in ag genome, het sy ongelooflik goed 
herstel, borrel Anita, wat nou voltyds 
dig en semi-afgetree is as dokter. 
“Moenie die neuroplastisiteit van die 
brein onderskat nie. Hy maak nuwe 
paaie en laat jou nie in die steek nie.”

Anita se tweede digbundel wat sy 
begin skryf het net nadat sy uit 
die hospitaal ontslaan is.

Anita van der Walt, ’n mediese dokter en digter, was 
besig met ’n opname vir ’n radioprogram toe ’n 

aneurisme-bloeding haar lewe tot stilstand geruk 
het, berig Jackie Pienaar-Brink. Maar sy het 

wonderbaarlik oorleef en deel haar storie.

‘Ek’t geklop 
aan die dood 

se deur’

Anita saam 
met haar 
honde op die 
strand. Sy 
kyk ná haar 
ervaring met 
nuwe oë na 
die lewe.

Dit is 15 April 2021 en Anita van der 
Walt is in ’n SAUK-ateljee in Seepunt 
besig om ’n gedig uit haar debuut-
bundel, Hierdie Maandag is abstrak, 
voor te lees. By haar is Frieda van 

den Heever, aanbieder van Vers en klank, die 
RSG-program waarvoor die opname bestem is.

Die volgende oomblik lê Anita op die vloer. 
Daar word aanvanklik gemeen dat sy flou geword 
het, maar ’n SAUK-personeellid met gevorderde 
noodhulpkennis besef dis ’n mediese noodgeval.

Frieda gaan lê langs Anita om haar te vertroos 
en vir haar te bid terwyl hulle op die ambulans 
wag, maar daarvan weet Anita tot vandag toe 
niks.

Sy is ook onbewus daarvan dat:
) Sy na die Universiteit van Kaapstad se private 

akademiese hospitaal geneem word, waar plati-
num-spiraaldraadjies (coils) deur ’n aar na haar 
brein ontplooi word sodat dit die uitgestolde 
aneurisme-spasie kan vul;

) Daar benewens ’n swak plekkie in die bloed-
vat ook breinbloeding was, en dat ’n kraniotomie 
(oopmaak van die skedel) vyf dae later in die tea-
ter nodig is om die bloedstolsel te verwyder;

) Sy drie dae later ’n trageostomie moet kry 
(asemhalingsbuis net onder die stemban-
de) en aan ’n ventilator gekoppel 
word om haar aan die lewe te hou; 
en

)’n Pypie later ingesit word om 
die opgehoopte breinvog te drei-
neer.

Die diagnose is aneurisme­-
bloeding van die agterste verbinding-
slagaar in die brein. “Ek het geklop aan 
die deur van die dood. My regter- temporale lob 
het seergekry en ek was vyf weke lank in ’n koma 
in die hoësorgeenheid (ICU),” vertel Anita (66) 
vandag.

“Ek was net baie gelukkig dat ek in die neuro-
chirurge proff. Allan Taylor en David Le Feuvre se 
hande beland het. Ek en my man sou die komen-
de naweek Richtersveld toe gegaan het. Dink net 
as dit daar gebeur het . . .”

Eers ’n maand ná die bloeding het sy die eerste 
keer haar oë oopgemaak.

’n Week later kon sy haar dogter, Sophia, seun, 
Jacques, en Tjaart, haar man, herken. Toe Sophia 
aan haar verduidelik wat gebeur het, was haar re-
aksie een van ontkenning, van: Watter nonsens is 
dit dié? “Ek wou net aangaan met my lewe.”

’n Gevoel van magteloosheid
Anita onthou so goed daardie gevoel van magte-
loosheid as ’n pasiënt in die hoësorgeenheid, wat 
vererger is deurdat hulle haar aan die bed moes 
vasbind omdat sy net wou opstaan en loop.

Maar as dokter het dit wel tot haar deurgedring 
dat dit ’n proses behels en dat sy haar samewer-
king moes gee. Die stryd om ordentlik wakker te 
word, was maar net een van vele. 
Geleidelik kon sy gevoelens deur 
middel van haar hande en ’n 
glimlag of frons begin oordra, en 
later ook skriftelik kommunikeer. 
Daardie geweldige versugting na 
water, om net daardie koue sensa-
sie in haar mond te voel, bly haar 
steeds by.

Toe sy einde Junie 2021 na die Life Vincent 
Pallotti-hospitaal in Pinelands, Kaapstad, se reha-
bilitasie-eenheid oorgeplaas word, was dit steeds 
met die tragea-buis en ook ’n voeding-buis in 
haar neus. Dit was ’n groot stryd om hulle te oor-
tuig dat sy kan sluk én dit kan voel, en die verlig-
ting was groot toe albei buise verwyder is.

Gelukkig kon sy van die begin normaal loop en 
beweeg. “Maar my spraak het stadig herstel 
weens skade aan die een stemband weens die in-
tubasie,” sê sy. Sy het ook ’n blinde kol in die pe-
rifere visie van haar linkeroog oorgehou.

Anita woon aan die voet van Tafelberg en het 
die dag voor haar breinbloeding nog die kabel­-
karpad gestap. Sy het in 2010 haar meestersgraad 
cum laude verwerf in werkverwante allergiese 
respiratoriese siekte (soos asma) nadat sy in ’n 
speserymeul gewerk het. Haar navorsing oor ’n 
tydperk van tien jaar is in internasionale joernale 

Anita saam met 
haar redakteur 
Daniel Hugo met 
die bekendstelling 
van Op die nerf af.

‘Die brein 
laat jou 

nie in die 
steek nie.’

’n Brein-aneurisme is ’n uitstulping 
van ’n swak plekkie in ’n slagaar-
wand. Dit kan bars en begin bloei 
(subaragnoïdale bloeding), wat ’n 
beroerte kan veroorsaak.

Dit word dikwels toevallig ontdek 
of eers nadat dit begin bloei het.

’n Gebarste aneurisme is ’n me-
diese noodgeval weens die drukking 
wat die bloed veroorsaak.

Die meeste aneurismes het geen 
vooraf simptome nie en is baie klein, 
met ’n lae risiko van bloeding.

Net tussen 1,5% en 5% van alle 
mense sal ’n brein-aneurisme ont-
wikkel; van hulle sal slegs tussen 
0,5% en 3% bloeding ervaar.

Met skielike bewussynsverlies by 
’n jong mens sal daar na die moont-
likheid van ’n aneurisme gekyk word.

Wat is dit?


